
21 Ja stuorra čuormasak sentner dædo almest vuolas gačče olbmui bagjeli; ja olbmuk bilkedegje Ibmel čuormasi givse ditti; dastgo dai gifse hui stuores læ.



17. Kapittal.




1 Muttom dain čiečča engelin, gæin čiečča littek legje, bođi, ja muin sardnogođi, ja celki: boađe! duomo dunji čajetam dam stuorra fuora bagjel, gutte dai ædnag čaci ald čokka,

2 gæin ædnam gonagasak furudaǥaid dakkam læk, ja ædnam olbmuk jukkamuǯǯan šaddam læk su furudaǥa vinest.

3 Ja vuoiŋast son doalvoi muo mæccai; ja nisson oidnim, gutte skarlagenrufsis spiri ald čokai, dievva bilkadusa namain, gæst čiečča oaivek legje ja loǥe čoarvek.

4 Ja nisson garvotuvvum læi purpur ja skarLagen sist, ja gollin ja divras geđgi ja simsiguim; sust gollelitte gieđastes læi, dievva fastesvuođain ja su furudaǥa nuosskevuođain;

5 ja su galloi čallujuvvum læi nabma: čieǥosvuotta; Babylon dat stuores, fuorai ja fastesvuođai ædne ædnam ald.

6 Ja nisson jukkam oidnim basse olbmui varain, ja Jesus duođaštegji varain; ja ovdušim, go oidnim su, stuorra ovdušemin.

7 Ja engel munji celki: manne ovdušak? Mon cælkam dunji nisson čieǥosvuođa ja spiri, mi guodda su, mast dak čiečča oaivek læk ja dak loǥe čoarvek.

